Cofnodion Cyfarfod Misol Cyngor Cymuned Llanedi a gynhaliwyd ar Nos Fercher y 3ydd o Fawrth 2010 yn Arlan Gwili, Yr Hendy
Yn Bresennol:     Y Cynghorydd J.L. Griffiths (Cadeirydd).
      Y Cynghorwyr D.M. Davies, Mrs. J.L. Downes, D.M. Evans, 
      R.B. Evans, W.A. Evans, Mrs. H.M. Funnell, S.W. Higgins, 
      J.T. Jones, S.J. Lloyd-Janes, A.W.Richards, R.C. Roberts.

                              Mr. O.J. Jones (Clerc).
                              Mr. E.H. Jones (Tirfesurydd).
1.     Ymddiheuriadau am Absenoldeb

Ymddiheuriodd y canlynol am fethu bod yn bresennol yn y Cyfarfod:

      Y Cynghorwyr D.T. Enoch, Mrs. B. Thomas, G.B. Thomas.

2.     Materion Personol y Cadeirydd
Dymunodd y Cadeirydd, y Cynghorydd J.L. Griffiths, dynnu sylw at lwyddiant arbennig pentrefwyr Llanedi, oedd wedi cynnal bore coffi i godi arian i helpu dioddefwyr daeargryn Haiti ac wedi casglu tua £800.

PENDERFYNWYD y dylai’r Clerc ddanfon llythr yn llongyfarch trefnwyr y digwyddiad.

3.     Confirmation of Minutes

PENDERFYNWYD y dylai Cofnodion Cyfarfod Misol Cyngor Cymuned Llanedi a gynhaliwyd ar y 10fed o Chwefror 2010 gael eu cadarnhau a’u harwyddo.

      ARIAN      

      Derbyniadau

      4.     Derbyniadau

 
Dywedodd y Clerc na chafwyd unrhyw dderbyniadau.      

      NODWYD.
 
Taliadau

      5.     Taliadau

(a)  PENDERFYNWYD cadarnhau’r taliadau canlynol a wnaethpwyd gan y Clerc:-
J. Randall Roofing Contractors Ltd. - £5,540.13

Happy Home Furnishers - £499.99.

(b) PENDERFYNWYD gwneud y taliadau canlynol:-
Tirgwaidd Farm Garden Maintenance - £1,274.87

E.H. Jones - £34.86

SWALEC - £18.37

R.B. Evans - £10.56

E.H. Jones - £9.79

O.J. Jones - £19.98

E.H. Jones – £951.33

O.J. Jones - £1,917.94

Cyllid a Thollau Ei Mawrhydi - £617.76

6. 
   Cyflogau a Lwfans y Swyddogion

Dywedodd y Clerc bod trafodaeth bellach o adolygiad cyflogau a lwfans y swyddogion wedi cymryd lle yng Nghyfarfod y Pwyllgor Polisi Strategol ar y 24ain o Chwefror 2010.  Ychwanegodd Mr Jones bod y Tirfesurydd ac ef wedi rhoi eu taflenni amser ar gyfer Rhagfyr 2009 i Ionawr 2010, fel y cytunwyd, i Gadeirydd y Pwyllgor, y Cynghorydd D.M. Evans.  Roedd yn debygol y byddai’r Pwyllgor yn barod i gyflwyno’i Adroddiad i’w ystyried gan y Cyngor ar ôl y Cyfarfod nesaf.

PENDERFYNWYD cynnal Cyfarfod nesaf y Pwyllgor Polisi Strategol ar nos Fawrth y 24fed o Fawrth 2010, yn dechrau am 7.00 y.h. gyda’r lleoliad i’w drefnu.

ADLONIANT A HAMDDEN

Mannau Amwynder
      7.     Gwaith Tirweddu 2010-2011

Yn dilyn ei Adroddiad ysgrifenedig, rhoddodd y Tirfesurydd fanylion o’r dyfynbrisoedd a dderbyniodd ar gyfer y gwaith yma. Hefyd, atgoffodd yr Aelodau fod y gwaith yma, dros y ddwy flynedd hyd at y 31ain o Fawrth 2010 ac yn ôl yr hyn a gytunwyd, wedi ei rhannu rhwng y ddau gontractwr a gynigiodd y dyfynbrisoedd mwyaf isel a bod y ddau wedi gwneud gwaith o safon da ar ran y Cyngor.  Roedd y ddau gontractwr yma wedi cynnig y ddau ddyfynbris isaf unwaith eto.

PENDERFYNWYD, ar sail y dyfynbrisoedd a dderbyniwyd, y dylai’r ddau gontractwr yma, Tirgwaidd Farm Garden Maintenance a I.Q.P., gael eu gwahodd i gymryd rhan mewn trefniant tebyg ar gyfer rhannu’r gwaith uchod am gyfnod o ddwy flynedd yn dechrau ar y 1af o Ebrill 2010. 

      Llwybrau Troed

      8.     Llwybr Troed yn mynd o Maesderi i Heol y Parc, Yr Hendy

Dywedodd y Tirfesurydd bod ei sylw wedi cael ei dynnu at y perygl i ddiogelwch cerddwyr o ganlyniad i’r beiciau modur a sgwteri oedd yn teithio ar hyd y ffordd troed uchod.

PENDERFYNWYD y dylai’r Tirfesurydd drefnu i rwystrau addas gael eu gosod yn y mannau priodol er mwyn atal beiciau modur a sgwteri rhag teithio ar y ffordd troed uchod.

Mannau Chwarae
      9.     Parc Yr Hendy

(a)  Dywedodd y Clerc ei fod yn credu fod yr Awdurdod Sir wedi cymryd y 
camau hanfodol i sicrhau bod amodau’r grantiau oedd yn weddill ac yn perthyn i ran gyntaf ail-ddatblygu Parc Yr Hendy wedi eu cyflawni a bod y ffurflen dderbyn wedi ei harwyddo gan y Cyngor ac y byddai’n cael ei ddychwelyd erbyn y dyddiad penodedig.

Ychwanegodd y Cynghorydd Sir S.J. Lloyd-Janes wybodaeth ychwanegol ynglŷn â’r graddfa amser ar gyfer cyflawni’r gwaith.

PENDERFYNWYD aros am adroddiad pellach gan y Clerc a/neu’r Cynghorydd Sir S.J. Lloyd-Janes.

(b)  Tynnwyd sylw’r Cyngor at yr erydiad a thandoriad oedd yn cymryd lle ar lan 
yr afon ym Mharc Yr Hendy.  Roedd y glan yn ansefydlog mewn rhai mannau, ac roedd hyn, felly, yn peryglu diogelwch y bobl oedd yn cerdded ar ei arwyneb.
Atgoffodd y Clerc yr Aelodau bod y mater wedi ei gyfeirio at y Cyngor Sir yn eithaf ddiweddar (gan mai’r Cyngor hynny oedd perchennog glan yr afon ac felly’n gyfrifol amdano) ond y derbyniwyd ateb, ar ôl i’r Cyngor Sir ymgynghori ag Asiantaeth yr Amgylchedd, yn dweud nad oedd angen gwneud unrhywbeth parthed y mater hwn.

PENDERFYNWYD:-
Y dylai’r Clerc ysgrifennu unwaith eto at yr Awdurdod Sir yn gofyn am ail-ystyried hyn fel mater brys ac y dylai camau brys gael eu cymryd i rybuddio’r cyhoedd o’r perygl trwy godi arwyddion; ac

Y dylai’r Cynghorydd Sir S.J. Lloyd-Janes edrych i fewn i’r mater hefyd.

Clybiau Chwaraeon
      10.     C.R. Tycroes – Cymorth Ariannol Ychwanegol 
(a)  Dywedodd y Clerc nad oedd unrhyw wybodaeth bellach ganddo ynglŷn â chodi hysbysfwrdd priodol ar gyfer cofnodi cyfraniad y Cyngor i gost cynllun draenio maes rygbi Tycroes.

PENDERFYNWYD aros am adroddiad pellach gan y Clerc. 
      (b)  Dywedodd y Clerc nad oedd wedi derbyn gwybodaeth ychwanegol eto ynglŷn â gorffen y gwaith draenio uchod.
      PENDERFYNWYD cadw golwg ar y mater.

      11.      Clwb Criced Yr Hendy – Cymorth Ariannol Ychwanegol

Yn dilyn ei Adroddiad ysgrifenedig, dywedodd y Tirfesurydd ei fod yn medru datgan, wedi’r cyfarfod rhwng y Cynghorydd Sir S.J. Lloyd-Janes, y Tirfesurydd ei hun a Phennaeth Hamdden a swyddogion eraill y Cyngor Sir yn gyfrifol am grantiau, bod rhai grantiau wedi eu canfod oedd, o bosib, ar gael i Glwb Criced Yr Hendy ac, os oeddent yn cael eu sicrhau, byddant yn gallu cael eu defnyddio fel arian cyfatebol ar gyfer y ceisiadau grant eraill yn ymwneud â’r gwaith draenio anghenrheidiol ar Faes Criced Yr Hendy. Roedd y wybodaeth briodol wedi ei rhoi i’r Clwb er mwyn iddynt allu wneud y ceisiadau.

 
PENDERFYNWYD cadw golwg ar y mater.

      12.     C.P. Yr Hendy – Cymorth Ariannol Ychwanegol
      Nid oedd unrhyw wybodaeth i’w chyflwyno ar hyn o bryd.

      PENDERFYNWYD aros am adroddiad pellach gan y Tirfesurydd.

      13.     C.R. Yr Hendy – Cymorth Ariannol Ychwanegol

Nid oedd gwybodaeth newydd i’w chyflwyno ar hyn o bryd.

PENDERFYNWYD cadw golwg ar y mater.

      14.     Cymdeithas Chwaraeon Rhydaman – Cynllun Cymunedol ar Faes   

                Chwaraeon Rhydaman a Chynllun Arfaethedig i greu Cymdeithas 
                Chwaraeon yn Llanedi 

Dywedodd y Clerc ei fod nawr wedi derbyn cadarnhad o’r pedwar clwb chwaraeon yng Nghymuned Llanedi yn dweud eu bod yn dymuno cael eu cynrychioli yn y Cyfarfod arfaethedig i archwilio a thrafod y materion uchod.


PENDERFYNWYD y dylai’r Clerc drefnu’r Cyfarfod yma cyn gynted ag oedd yn ymarferol ac y dylai gael ei gynnal yn nhŷ clwb C.R. Tycroes, yn amodol ar gadarnhad y Clwb.


Seddau wrth Ymyl y Ffordd a Gatiau
      15.     Gosod Seddau Newydd gydag Enw’r Cyngor 
      Parthed y wybodaeth yn Adroddiad ysgrifenedig y Tirfesurydd –


NODWYD.

 
PRIFFYRDD A DIOGELWCH AR Y FFYRDD


Goleuo’r Ffyrdd

      16.     Goleadau diffygiol ar Stryd Rhydaman, Tycroes 

Dywedodd y Tirfesurydd ei fod wedi cysylltu ag Asiantaeth Cefnffyrdd De Cymru i drafod y broblem hon a bod y mudiad wedi ei hysbysu bod y broblem yn tarfu o ddifrod damweiniol i gebl trydan.  Er hyn, roedd y cais wedi mynd at y Cyngor Sir i ymgymryd â’r gwaith adfer hanfodol a bod hyn wrth waith.

      NODWYD.


Diogelwch ar y Ffyrdd

      17.     Cynlluniau Tawelu Traffig


Dywedodd y Tirfesurydd bod y gwaith ar y cynllun tawelu traffig ar y B4306 yn Yr Hendy yn mynd yn ei flaen ond nid oedd y twmpath ffordd yn gallu cael ei adeiladu tan bod y goleuadau priodol wedi eu gosod.


Cafwyd damwain arall yn y lleoliad, ond, yn ffodus, nid oedd unrhyw un wedi’i anafu.


PENDERFYNWYD aros am Adroddiad pellach gan y Tirfesurydd.

      18.     Materion Diogelwch ar Heol y Fforest a Sgwâr y Black Horse,
                Yr Hendy 

Cadarnhaodd y Clerc ei fod wedi hysbysu’r Awdurdod Sir bod damwain angheuol wedi cymryd lle yn 2005 a’i fod yn aros am ymateb.


Dywedodd y Cynghorydd Sir S.J. Lloyd-Janes nad oedd yr archwiliad safle arfaethedig yr oedd ef a’r swyddogion priodol yn y Cyngor Sir yn mynd i ymgymryd ag ef wedi cymryd lle eto ond y byddai’n digwydd yn fuan.


PENDERFYNWYD cadw golwg ar y mater.

      19.     Polion Trydan ar y Palmant ar Heol y Fforest 
 
Unwaith eto, soniodd y Cynghorydd Sir S.J. Lloyd-Janes yn fyr am y safbwynt parthed y cynllun i gael gwared â rhai polion yn y man uchod.      


PENDERFYNWYD cadw golwg ar y mater.

20.
    Darparu Troetffordd ar Heol Llannon (B4306) a Heol y Geibren,
          Yr Hendy 
Dywedodd y Clerc ei fod yn aros am ymateb cyflawn gan y Cyngor Sir i’r cynnig i adeiladu troedffordd addas ar rai rannau arbennig ar yr heolydd uchod.

PENDERFYNWYD cadw golwg ar y mater.

      21.     Goleadau Traffig ar Gyffordd y Draffordd, Yr Hendy

Soniwyd am ddilyniant y goleadau traffig yn y man uchod, oedd yn gallu bod yn ddryslyd ar brydiau.

PENDERFYNWYD y dylai’r Tirfesurydd edrych i fewn i’r mater ac adrodd yn ôl i’r Cyngor yn y Cyfarfod nesaf.

22.     Cyngor Sir Caerfyrddin – Strategaeth Diogelwch ar y Ffyrdd: 
          Cyffordd yr A40 Pont Abraham i Cross Hands

Parthed y wybodaeth yn Adroddiad ysgrifenedig y Tirfesurydd ynglŷn â’r mater uchod -

PENDERFYNWYD cadarnhau ateb y Tirfesurydd ar ran y Cyngor i’r ymgynghoriaeth i welliannau arfaethedig yn y man uchod.

Cysgodion bws
23.     Ailosod a Darparu Cysgodion Bws

Cafwyd trafodaeth bellach parthed ailosod cysgodion bws yn Y Fforest a Llanedi yn arbennig.

PENDERFYNWYD y dylai’r Tirfesurydd, unwaith eto, gysylltu â’r Awdurdod Sir yn fuan er mwyn archwilio’r opsiwn o ailosod y cysgodion uchod.

 
STRATEGAETH GYMUNEDOL
 
Neuaddau Cymunedol

24.     Neuadd y Pentref, Tycroes 
Nid oedd gwybodaeth newydd parthed y gwaith gwelliant arfaethedig ar y neuadd yma.

PENDERFYNWYD cadw golwg ar y mater.      

25.     Aelwyd yr Urdd, Yr Hendy   
Parthed y wybodaeth yn Adroddiad ysgrifenedig y Tirfesurydd - 
PENDERFYNWYD aros am Adroddiad pellach gan y Tirfesurydd.

      (Mynegodd y Cynghorydd R.C. Roberts ddiddordeb.)

      26.     Neuadd Eglwys San Edmwnd, Tycroes – Cais am Gymorth Ariannol

Dywedodd y Clerc ei fod wedi ei hysbysu fod y gwaith trwsio ar y to wedi’i gyflawni yn foddhaol.

      NODWYD.

27.     Ysgolion Cymunedol 
Nid oedd unrhyw wybodaeth newydd i’w rhannu parthed y mater uchod.

PENDERFYNWYD cadw golwg ar y mater.

      28.     Cau Capel Calfaria, Yr Hendy 
Ystyriwyd, o ganlyniad i natur gyfrinachol y gweithredoedd busnes yn gysylltiedig â’r adeilad uchod, y byddai unrhyw gyhoeddusrwydd yn niweidiol i les y cyhoedd ac felly – 

PENDERFYNWYD, yn ôl rhan 1(2) o Ddeddf Cyrff Cyhoeddus (Mynediad i Gyfarfodydd) 1960 y dylai’r cyhoedd adael y Cyfarfod yn ystod trafodaeth y mater hwn. 
Cynlluniau Eraill
      29.     Strategaeth Ieuenctid ar gyfer Yr Hendy 
(a)  Gosododd y Clerc ger bron y Cyngor Adroddiad yr ymgynghoriaeth a gynhaliwyd gydag aelodau Clwb Ieuenctid Yr Hendy yn ystod y flwyddyn flaenorol.  Teimlai y byddai’r wybodaeth yn ddefnyddiol ar gyfer canfod cynlluniau addas i’w cefnogi.  Roedd nawr yn fater o siarad gyda’r Gwasanaeth Ieuenctid er mwyn symud pethau ymlaen ar lefel gyffredinol.

PENDERFYNWYD y dylai’r Clerc gysylltu â’r Gwasanaeth Ieuenctid i drafod y mater yma a dod yn ôl at y Cyngor â mwy o wybodaeth.

(b)  Soniodd y Cynghorydd Sir S.J. Lloyd-Janes am gynllun plannu coed ym Mharc Yr Hendy.  Deallai bod aelodau o Glwb Ieuenctid Yr Hendy yn dymuno cymryd rhan yn y cynllun ac y byddai grant priodol ar gael ar ei gyfer yn amodol ar swm rhesymol o arian cyfatebol.

PENDERFYNWYD y dylai’r Clerc gael ei awdurdodi i fwrw ymlaen â’r mater uchod a chyflwyno’r cais am grant ar ran y Cyngor.

30.     Gwobr Cyrhaeddiad Ieuenctid Terry Price 

Ar ran Gweithgor y Wobr Cyrhaeddiad Ieuenctid, gosododd y Cynghorydd W.A. Evans ger bron y Cyngor y rheolau ar gyfer y wobr uchod a’r datganiad i’r wasg. Roedd ychydig o newidiadau wedi eu gwneud i’r datganiad.

PENDERFYNWYD cymeradwyo’r rheolau a’r datganiad i’r wasg ac y dylai’r cynllun gael ei weithredu yn fuan.

Grantiau eraill
      31.     Ceisiadau am Gymorth Ariannol (gohiriwyd)
Gosododd y Clerc ger bron y Cyngor y ceisiadau am gymorth ariannol a ohiriwyd o’r Cyfarfod Misol diwethaf.
PENDERFYNWYD:-
Peidio â rhoi grant i Cerebra; a

Gohirio ystyriaeth y ceisiadau canlynol tan y Cyfarfod nesaf: 

Age Concern Carmarthenshire

Victim Support Cymru

      32.     Arlan Gwili – Cais am Gymorth Ariannol 
Dywedodd y Clerc, ar ôl derbyn cynnig o’r Swyddog Cynllun Gofal y byddai trigolion Arlan Gwili yn gwerthfawrogi grant i brynu soffa ar gyfer y lolfa gymunedol yn lle’r taliad ar gyfer eu gwibdaith diweddar (fel y cytunwyd ynghynt), ac ar ôl ymgynghori gyda’r Cadeirydd, ei fod wedi cadarnhau y byddai’r Cyngor yn talu £499 i brynu’r soffa.  Derbyniwyd llythr o ddiolch. 

PENDERFYNWYD cefnogi gweithred y Clerc i gytuno i dalu £499 am soffa ar gyfer Arlan Gwili.

      33.     Ceisiadau am Gymorth Ariannol
Gosododd y Clerc ger bron y Cyngor y ceisiadau am gymorth ariannol a dderbyniwyd.

PENDERFYNWYD:-
(a)  Rhoi grantiau i’r canlynol:

      Grŵp Chwarae’r Hendy - £150

      Gŵyl Gerdd Dant Cwm Gwendraeth 2011 - £100

      Pontarddulais and District Leisure Learners - £110

(Mynegodd y Cynghorwyr R.B. Evans, W.A. Evans a J.T. Jones a Mr. E.H. Jones ddiddordeb yn Pontarddulais and District Leisure Learners.)
(b)  Gohirio ystyried y ceisiadau canlynol tan Gyfarfod Misol nesaf y Cyngor:

      Grŵp Chwarae’r Hendy (cais pellach)
      St. John Ambulance, Rhanbarth Rhydaman

      (c)  Peidio rhoi grant i’r canlynol:

      Towy Community Church 

      Spinal Injuries Association

Plismona

      34.     ADRODDIAD YR HEDDLU
(a) Gosododd y Clerc ger bron y Cyngor yr Adroddiad ysgrifenedig a 
dderbyniwyd gan Orsaf Heddlu Llwynhendy yn cynnwys y ffigyrau troseddau ar gyfer mis Chwefror yn ardal Yr Hendy/Llanedi.  Cafwyd 3 trosedd ac roedd 2 ohonynt wedi eu datrys.  Sylwyd mai ‘mis rhesymol’ a gafwyd o ran trais yn yr ardal.
 
Roedd yr adroddiad hefyd yn cynnwys:

(i)  Adroddiad byr ar y Cyfarfod P.A.C.T. diwethaf a gynhaliwyd yn Arlan Gwili (unwaith eto, cafwyd presenoldeb gwael) a datganiad yn sôn nad oedd unrhyw blaenoriaethau newydd wedi eu gosod;

(ii)  Diweddariad ar y blaenoriaethau yn sôn bod cerbyd y partneriaeth camera diogelwch wedi bod yn cylchwylio Heol Caerfyrddin/Heol y Fforest yn aml a bod sawl troseddwr wedi ei ddal;

(iii)  Datganiad am oryrru yn Llanedi yn sôn bod y gwn radar wedi cael ei ddefnyddio ond ni welwyd unrhyw droseddau; y byddai’r gwn radar yn cael ei ddefnyddio eto yn ystod yr wythnosau nesaf; y byddai Unid Plismona’r Heolydd yn parhau i ymgymryd â gwiriadau cyflymdra yn ystod y misoedd nesaf; ac y byddai’r Cyfarfod nesaf yn cael ei gynnal yn Neuadd Eglwys Llanedi ar y 21ain o Ebrill 2010; a

(iv)  Datganiad yn sôn na chafwyd unrhyw broblemau gydag ymddygiad gwrthgymdeithasol ym Mharc Yr Hendy ond y byddai gorchwylio yn parhau yn ystod y penwythnosau.

NODWYD.

      (b)  Gosododd y Clerc ger bron y Cyngor yr Adroddiad ysgrifenedig a 
      dderbyniwyd gan Orsaf Heddlu Rhydaman yn cynnwys y ffigyrau troseddau ar 
      gyfer mis Chwefror yn ardal Tycroes. Bu cyfanswm o 5 trosedd; roedd 3 ohonynt 
      wedi eu datrys ac 1 heb ei datrys. Statws y drosedd arall oedd ‘heb ei datrys’, ond 
      roedd yr heddlu yn ymwybodol o pwy oedd y troseddwr, gan ei fod yn achos o 
      ddigwyddiad domestig rhwng aelodau’r un teulu. Hefyd, cafwyd 8 galwad yn sôn 
      am ymddygiad gwrth-gymdeithasol a 4 ohonynt yn perthyn i’r un cyfeiriad.
NODWYD.

      Materion eraill

      31.     Llyfrgell Gangen Yr Hendy 

Roedd y Clerc yn flin i orfod dweud, mewn ymateb i gynnig y Cyngor i uwchraddio Llyfrgell Gangen Yr Hendy yn hytrach na’i chau, bod Mr D.P. Thomas, Rheolwyr Llyfrgelloedd a Threftadaeth yr Awdurdod Sir, wedi cadarnhau y byddai chwech llyfrgell rhan amser, gan gynnwys yr un yn Yr Hendy, yn cael eu cau ar y 30fed o Ebrill 2010.  Roedd Mr Thomas wedi egluro’r rhesymau dros y penderfyniad yn fanwl ac wedi pwysleisio buddion y gwasanaeth deithiol a fyddai’n cael ei gyflwyno i gymryd lle’r llyfrgell gangen.  Dywedodd hefyd ei fod dal yn opsiwn i’r Cyngor Cymuned i gymryd cyfrifoldeb am gynnal yr adeilad, talu biliau’r gwasanaethau cyhoeddus a gosod pobl i weithio yno (o bosib trwy ddefnyddio gwirfoddolwyr), os oedd yn dymuno gwneud, ac yn yr achos yma, byddai’r Awdurdod Sir yn parhau i gyflenwi’r llyfrgell gangen.
Cafwyd trafodaeth gyffredinol a beirniadwyd y ffaith na chafwyd ymghynghoriaeth blaenorol gyda’r Cyngor.

PENDERFYNWYD y dylai’r Clerc wahodd Mr D.P. Thomas i Gyfarfod nesaf y Cyngor er mwyn trafod dyfodol Llyfrgell Gangen Yr Hendy.
CYHOEDDUSRWYDD
Hysbysfyrddau
      32.     Darparu ac Ailosod Hysbysfyrddau 
Parthed y wybodaeth yn Adroddiad ysgrifenedig y Tirfesurydd – 

PENDERFYNWYD aros am adroddiad pellach gan y Tirfesurydd.

Gwefan
      33.     Y Wefan
      Soniodd y Cynghorydd R.B. Evans yn fyr am weithrediad gwefan y Cyngor.

      PENDERFYNWYD cadw golwg ar y mater.

Cylchlythr
      34.     Cylchlythr

Ar ran Gweithgor y Cylchlythr, cyflwynodd y Cynghorydd W.A. Evans adroddiad ar gynydd y paratoadau ar gyfer cyhoeddi rhifyn cyntaf y cylchlythr.  Yn arbennig, rhoddodd wybodaeth am gostau tebygol argraffu a darparu’r cylchlythr, ac yn gyffredinol fe’u hystyriwyd i fod yn gostau rhesymol.

      PENDERFYNWYD cadw golwg ar y mater.

      YMGHYNGHORI, CYMORTH A GWYBODAETH

Cynllunio
35.     Ail-ddatblygu Cartref Preswyl Llwyngwern 
Datganodd y Cynghorydd Sir S.J. Lloyd-Janes ei fod wedi canfod y byddai ail-ddatblygu’r safle uchod, a fyddai’n cael ei ail-agor yn fuan, yn creu tua 30 o swyddi.  Roedd hefyd wedi deall mai’r syniad oedd i’r Cyngor Sir ddefnyddio gwasanaethau’r cartref ar gyfer gofal seibiant.

NODWYD.

36.     Ceisiadau a Phenderfyniadau Cynllunio – Adroddiad y Tirfesurydd 
Ni chafwyd unrhyw Geisiadau na Phenderfyniadau Cynllunio yn Adroddiad ysgrifenedig y Tirfesurydd.

Materion eraill

37.     Eisteddfod Genedlaethol 2014

Dywedodd y Clerc ei fod wedi derbyn gwybodaeth gan Ysgrifenyddes Grŵp Cynghorau Lleol Aman ei bod yn gwirio’r polisi presennol ar gyfer y Cynghorau oedd yn Aelodau cyn trefnu cyfarfod gyda Phrif Weithredwr yr Eisteddfod.

PENDERFYNWYD cadw golwg ar y mater. 

38.     Awdurdod Heddlu Dyfed-Powyd – Cyfarfod Cymunedol Ymgynghorol 
Roedd y Cynghorydd S.W. Higgins yn flin i orfod dweud nad oedd wedi gallu mynychu’r Cyfarfod uchod ar ran y Cyngor, o ganlyniad i ymrwymiadau gwaith.

NODWYD.

39.     Materion Eraill – Gohebiaeth

Gosododd y Clerc ger bron y Cyngor yr ohebiaeth ganlynol:-
Tîm Cydraddoldeb Cyngor Caerdydd a Chanolfan Datblygu Cymunedol South Riverside – Diwrnod Rhyngwladol y Menywod 2010: Cynhadledd ‘Hyrwyddo Menywod mewn Bywyd Cyhoeddus a Gwleidyddol’

Cymdeithas Genedlaethol y Cynghorwyr (Rhanbarth Cymru) – Cyfarfod

Ymgyrch Diogelu Cymru Wledig – Cyfarfod y Cyngor (De Cymru) 

Ymgyrch Diogelu Cymru Wledig – Cyfarfod y Cyngor a Chyfarfod Cyffredinol Blynyddol

Pwyllgor Cyfle Cyfartal Cynulliad Cenedlaethol Cymru – Ymgynghoriaeth i Hygyrchedd Gorsafoedd Trên

NODWYD.

40.     Gwybodaeth gan Gyngor Sir Caerfyrddin

Cynigiwyd y byddai’r Cyngor yn fwy gwybodus wrth gymryd penderfyniadau polisi a fyddai’n effeithio ar drigolion y Gymuned os oedd ganddo ystadegau yn ymwneud â nifer y deiliaid tŷ oedd ag achos yn eu herbyn am beidio â thalu rhent neu’r dreth gyngor. 

PENDERFYNWYD y dylai’r Clerc ysgrifennu at yr Awdurdod Sir yn gofyn os oedd y wybodaeth yma ar gael. 
GWEINYDDIAETH GYFFREDINOL

41.     Ymddiswyddiad y Cynghorydd O.L. Hathway – Sedd Wag

Dywedodd y Clerc ei fod erbyn hyn wedi derbyn hysbysiad ffurfiol gan y Swyddog Cofrestru Etholiadol yn yr Awdurdod Sir nad oedd unrhyw gais wedi ei dderbyn i gynnal etholiad i lanw’r sedd wag uchod a’i fod yn gyfrifoldeb ar y Cyngor i gyfethol Aelod newydd ar gyfer Ward Tycroes. Dylid penodi rhywun cyn gynted ag yn ymarferol.

PENDERFYNWYD gohirio ystyriaeth y mater yma tan Gyfarfod nesaf y Cyngor.

42.     Pwyllgor Polisi Strategol – Cynigion Strategol

Gosododd y Clerc ger bron y Cyngor gais gan y Pwyllgor Polisi Strategol am awdurdod i ymchwilio a nodi cynlluniau strategol newydd i’w hargymell i’r Cyngor.  Teimlai’r Pwyllgor bod y grŵp cyntaf o gynlluniau a argymhellwyd ganddo wedi ei weithredu ac erbyn hyn yn gwneud cynnydd da.  Roedd yn amser da i symud ymlaen gyda chynlluniau newydd.

PENDERFYNWYD y dylid awdurdodi’r Pwyllgor Polisi Strategol i wneud yr uchod.
43.     Un Llais Cymru – Adnewyddu Aelodaeth
Gosododd y Clerc ger bron y Cyngor lythr a dderbyniwyd gan Un Llais Cymru yn gwahodd y Cyngor i adnewyddu’i aelodaeth ar gyfer y flwyddyn nesaf 2010-2011.  Byddai’r tâl aelodaeth yn dod i £600.

PENDERFYNWYD gohirio ystyriaeth y gwahoddiad uchod tan Gyfarfod nesaf y Cyngor.

44.     Cinio’r Cadeirydd

Gofynnodd y Clerc am ganllawiau o ran dyddiad a lleoliad cinio blynyddol y Cadeirydd.
PENDERFYNWYD y dylid cynnal Cinio’r Cadeirydd ar nos Wener y 30ain o Ebrill 2010 mewn lleoliad i’w ddewis gan y Cadeirydd.

ADRODDIADAU ERAILL YNGLŶN Â PHRESENOLDEB
45.     Digwyddiad Diogelwch ar y Ffyrdd – Ysgol Llanedi 

Cyflwynodd y Cynghorydd Sir S.J. Lloyd-Janes Adroddiad am y digwyddiad uchod a fynychodd yn Ysgol Llanedi. Roedd plant yr ysgol a’r Heddlu wedi cymryd rhan yn y digwyddiad. Nôd yr achlysur oedd i frwydro yn erbyn goryrru gan gerbydau ar hyd Heol Ebenezer, Llanedi, ar gyffiniau’r ysgol.

NODWYD.

Arwyddwyd ……….………………………                  Dyddiad…………………… 

